
ABSTRAK 

Kursus asas sains perubatan dan sains praklinikal merupakan kursus asas bagi pelajar 

ijazah sarjana muda pergigian. Bersepadu dengan kemahiran klinikal, sistem 

pembelajaran membolehkan pelajar pergigian menguasai pengetahuan berasaskan 

kaedah saintifik sebelum menjalankan amali pergigian. Ini adalah untuk memastikan 

pelajar dapat menjalankan proses amali dengan selamat, berkesan dan efisien. Cara 

pembelajaran mempunyai cabaran tersendiri, pelajar pergigian selalu melayari laman 

web yang berlainan untuk mendapatkan pengetahuan dan ini melecehkan pelajar dan 

mengambil masa. Di samping itu, pelajar tidak dapat mengetahui tahap pengetahuannya 

dari masa ke masa semasa proses pembelajaran. Tujuan penyelidikan ini adalah untuk 

merancang dan mengembangkan aplikasi pendidikan pergigian yang mengandungi 

pelbagai fungsi untuk memudahkan pelajar. Objektif dipertimbangkan (i) untuk 

membangun laman web megenai pendidikan pergigian untuk pelajar pergigian bagi 

memudahkan pembelajaran mereka, (ii) untuk menilai kebolehgunaan laman web 

pendidikan pergigian kepada pengguna khususnya pelajar pergigian. Metodologi kajian 

ini melibatkan lima fasa dalam kitaran hidup pembangunan: analisis, reka bentuk, 

pembangunan, pelaksanaan dan penilaian. Dalam fasa analisis, analisis keperluan 

pembangunan dilakukan untuk megenalpasti keperluan yang diperlukan oleh pelajar. 

Keperluan perkakasan dan perisian juga akan ditentukan dalam fasa ini. Pada fasa reka 

bentuk, model konsep dan carta alir akan dikembangkan yang melibatkan medium dan 

teknologi digunakan, termasuk spesifikasi, ciri dan fungsi teras untuk memenuhi 

keperluan. Seterusnya, prototaip akan dikembangkan dalam fasa pembangunan. 

Kemudian laman web akan diuji untuk kesilapan atau bug dan penilaian akan dilakukan 

dengan pengguna. Hasil penyelidikan adalah laman web pembelajaran pendidikan 

pergigian yang termasuk pelbagai fungsi. 

1 PENGENALAN 

 

Program Ijazah Doktor Pergigian (DDS) bagi UKM merupakan program lima tahun 

yang direka mengikut prinsip pembelajaran berdasarkan kompetensi. Program ini 

dibahagikan kepada dua fasa di mana pelajar akan mempelajari elemen akademik dan 

praktikal. Pelajar pergigian akan diperkenalkan kepada kursus asas perubatan dan 

pergigian. Mereka juga akan mempelajari tentang pelbagai sistem badan dalam keadaan 

sihat dan berpenyakit, dengan topik perubatan yang menjurus ke arah keperluan latihan 

doktor gigi. Elemen akademik seperti anatomi, biologi mulut, patologi, bahan pergigian, 

prostodontik, ortodontik dan rawatan pergigian komprehensif akan dipelajari oleh 

pelajar. 

Cara pembelajaran bagi pelajar pergigian adalah lebih menumpu pada elemen akademik 

dan praktikal. Elemen akademik memainkan peranan yang amat penting bagi semua 

pelajar pergigian sebagai pengetahuan asas sebelum menjadi seorang doktor gigi. 

Pergigian klinikal adalah salah satu bidang yang paling utama dalam bidang pendidikan. 

Perkembangan kecekapan klinikal memerlukan asimilasi besar jumlah pengetahuan 

digabungkan dengan pemerolehan kemahiran klinikal dan kemampuan menyelesaikan 

masalah. Kemahiran klinikal merangkumi kemahiran dalam perundingan pesakit dan 

pemeriksaan fizikal, serta kemahiran dalam melakukan prosedur klinikal.  

Latihan operasi pra-klinikal secara tradisional untuk pelajar pergigian terdiri daripada 

gabungan pengajaran teori dan latihan praktikal di makmal. Pelajar pergigian perlu 

belajar banyak seperti fisiologi, biokimia, anatomi farmakologi, perubatan am dan 

pembedahan gen tetapi tidak perlu belajar subjek tersebut secara mendalam macam 

pelajar perubatan. Pelajar perlu belajar pengetahuan asas dan juga subjek berkaitan 

kawasan kepala dan leher. Walaubagaimanapun, subjek seperti biologi pergigian, bahan 

pergigian, patologi oral, ubat oral, radiologi oral perlu belajar secara terperinci. 

Pergigian bukan sahaja belajar dari buku, ia banyak memerlukan kerja praktikal dengan 

kemahiran tangan. Semasa pengajian di universiti, pra klinikal dimulakan pada tahun 

kedua dan mula berjumpa dengan pesakit sebenar pada tahun seterusnya. Sebelum kerja 

klinikal, pengetahuan pergigian merupakan asas yang penting bagi setiap pelajar dan 

mereka juga perlu biasa dengan proses amali. Kadang-kala pelajar mengambil masa 

yang banyak untuk mencari maklumat yang diperlukan yang mungkin menyebabkan 

kualiti pembelajaran menurun. 

 

2 PENYATAAN MASALAH 

 

Kurikulum pergigian semasa sering berbeza samada menggunakan pendekatan 

tradisional, bersepadu atau gabungan falsafah sebagai asas untuk reka bentuk kurikulum 

mereka. Kurikulum tradisional sering melibatkan asas praklinikal dengan pengalaman 

klinikal dijalankan pada tahun akhir pengajian. Kurikulum bersepadu, sebaliknya, 

bergabung pelbagai disiplin mengikut domain kurikulum atau tema. Selalunya terdapat 

gabungan pengajaran berdasarkan kuliah, pembelajaran kendiri dan tutorial, dengan 

banyak memasukkan beberapa elemen pembelajaran problem-based (PBL) atau 

pembelajaran berdasarkan kes. 

Disebabkan perkembangan pesat asas pengetahuan saintifik dan klinikal banyak 

prosedur pergigian yang rumit dan mengambil masa menambah tekanan bagi kurikulum 

sedia ada. Tuntutan yang terlalu dalam kurikulum pergigian telah menghalang pelajar 

mengembangkan kemahiran dalam pemikiran kritis kerana kekurangan masa untuk 

refleksi dan analisis. Selain itu, pelajar pergigian selalu perlu melayari laman web 

berlainan untuk cari maklumat yang diperlukan ataupun prosedur pergigian kerana 

sukar untuk memperoleh sistem atau aplikasi yang mengandungi pelbagai fungsi dalam 

satu platform. Kebanyakkan aplikasi atau sistem mengenai pendidikan pergigian hanya 

fokus pada satu fungsi. Ini akan menyebabkan pelajar lebih mengambil masa dalam 

pencarian maklumat yang akan menurunkan kualiti pembelajaran mereka. 

 

3 OBJEKTIF KAJIAN 

 

Projek ini bertujuan memperkenalkan satu laman web bagi pendidikan pergigian kepada 

pelajar pergigian. Secara umum objektif kajian adalah membangun laman web megenai 

pendidikan pergigian untuk pelajar pergigian bagi memudahkan pembelajaran. 

Begitu juga, untuk menilai kebolehgunaan laman web pendidikan pergigian kepada 

pengguna khususnya pelajar pergigian dengan pelbagai fungsi yang diperkenalkan 

dalam laman web tersebut. 

 

4 METOD KAJIAN 

 

Pengunaan model pembangunan yang sesuai adalah penting untuk memastikan 

perjalanan projek dapat berjalan dengan lancar serta menjamin hasil kajian yang 

berkualiti. Laman web bagi pendidikan pergigian melibatkan perisian dan perkakasan 

yang bersesuaian. Pelaksanaan projek laman web mengenai pendidikan pergigian ini 

akan menggunakan model ADDIE. Model ADDIE mengandungi lima fasa iaitu fasa 

analisis, fasa reka bentuk, fasa pembangunan, fasa implementasi dan fasa penilaian. 

 

4.1 Fasa Analisis 

Fasa analisis merupakan proses untuk mengenalpasti masalah, objektif, penyataan 

masalah kajian dan menentukan skop. Begitu juga dengan penglibatan pengumpulan, 

pencarian dan pembacaan kajian lepas dan maklumat bagi mencetuskan idea dan 

inspirasi. Penggunaan internet untuk pencarian maklumat dan bahan berkaitan telah 

dilakukan tersedia dahulu. Bahan dan maklumat berkaitan dengan konsep reka bentuk 

dan laman web bagi pendidikan pergigian dikaji terutama sebelum pemulaan projek. 

Maklumat yang dirujukkan akan dikumpul dna disintesis secara kritis dalam fasa 

seterusnya. 

Skop kajian yang ditentukan adalah laman web pembelajaran pendidikan pergigian. 

Analisis dengan kesesuaian topik dilakukan dan juga menilai kepentingan untuk 

menjalankan kajian ini. Masalah telah dikajikan dan menentukan cara penyelesaian 

yang sesuai. Fasa ini juga melibatkan pengajian tentang kekangan berkemungkinan dan 

jadual untuk menyiapkan projek ini. Selain itu, analisis tentang perkakasan dan perisian 

juga dijalankan untuk memastikan keperluan ini adalah sesuai dengan projek ini. 

4.2 Fasa Reka Bentuk 

Merupakan fasa yang amat penting dalam pembangunan laman web pendidikan 

pergigian. Fasa ini papan model konsep dan carta alir yang terlibat dalam projek ini. 

Reka bentuk grafik, antara muka pengguna dan isi kandungan perisian akan ditentukan 

pada fasa ini. Pembangunan papan cerita amat penting bagi memastikan perjalanan 

projek dapat dilihat dengan jelas. 

 

4.3 Fasa Pembangunan 

Pada fasa pembangunan, segala perancangan bahan yang ditentu dan dihasil dalam fasa 

reka bentuk dibangun. Dan pembangunan projek dimula mengikut papan cerita yang 

dirancangkan. Perisian yang dirancang dalam pembangunan adalah HTML dan PHP. 

 

4.4 Fasa Implementasi 

Fasa implementasi adalah fasa di mana projek yang telah siap dibangun diberi kepada 

pengguna sasaran untuk diuji keberkesanan projek ini dari segi pengguna. Pengguna 

akan menguji fungsi dan pelaksanaan laman web. Sekiranya gagal mencapai objektif 

kajian, penyelarasan perlu dilakukan untuk membuat penambahbaikan yang mendalam. 

Tambahan pula, penambahbaikan akan dilakukan berdasarkan komen-komen dari 

pengguna sasaran tersebut. 

 

 

4.5 Fasa Penilaian  

Fasa terakhir dalam model ADDIE. Fasa penilaian bertujuan untuk menilai dan menguji 

pembangunan laman web selepas penambahbaikan dalam pencapaian objektif projek 

ini. Penilaian terhadap projek ini adalah berdasarkan kebolehgunaan laman web kepada 

pelajar pergigian. 

 

5 HASIL KAJIAN 

Cop
yri

gh
t@

FTSM 

    
    

  U
KM



PTA-FTSM-2021-149 
 

 

Bahagian ini membincang hasil daripada proses pembangunan laman web bagi 

pendidikan pergigian serta penerangan mendalam tentang reka bentuk laman web. 

Dalam projek ini, perisian HTML dan PHP digunakan untuk mereka bentuk laman web. 

Laman web ini mempunyai beberapa fungsi seperti bahan pelajaran, kuiz pelajaran, 

tutorial praklinikal dan instrumen. Fungsi-fungsi ini dapat memberi bantuan kepada 

pelajar pergigian dalam pembelajaran mereka. Seterusnya, pengujian terhadap reka 

bentuk laman web dijalankan untuk memastikan hasil pembangunan dapat memenuhi 

objektif yang ditetapkan sebelumnya. 

Laman web ini memerlukan pelajar atau penggunanya log masuk terdahulu. Seterusnya, 

beberapa fungsi akan ditunjukkan pada antara muka utama laman web. Bagi bahan 

pelajaran, ia bertujuan untuk memaparkan maklumat bahan modul pelajaran, kuiz 

pelajaran membolehkan pelajar menjawab kuiz berdasarkan modul yang disediakan. 

Manakala, tutorial praklinikal menyediakan video tentang prosedur pergigian dan 

maklumat instrumen juga dapat diperolehi oleh pelajar.  

 

 

 

 

 

Log masuk melibatkan satu pengguna untuk laman web ini. Pengguna ini perlu 

melengkapkan proses ini terdahulu bagi terus menggunakan laman web. Proses ini 

melibatkan log masuk dengan memasukkan id pengguna dan katalaluan untuk 

mengakseskan modul sistem lain. Rajah 1 menunjukkan antara muka log masuk bagi 

laman web dan Rajah 2 menunjukkan antara muka utaman laman web selepas pengguna 

berjaya log masuk. 

Rajah 1 Antara Muka Log Masuk. 

 

 

Rajah 2 Antara Muka Menu Utama. 

Fungsi bahan pelajaran membenarkan pengguna untuk melihat dan membaca bahan-

bahan pelajaran yang tersedia ada dalam laman web ini. Pelbagai bahan pelajaran boleh 

dipilih pada menu yang ditunjukkan di sebelah kiri. Pengguna boleh memilih mana-

mana bahan pelajaran yang diperlukan pada bila-bila masa. Rajah 3 menunjukkan 

antara muka bagi fungsi bahan pelajaran. Rajah 4 menunjukkan antara muka bahan 

pelajaran endodontik. 

Rajah 3 Antara Muka Bahan Pelajaran. 

 

 

Rajah 4 Antara Muka Bahan Pelajaran Endodontik. 

 

Rajah 5 menunjukkan antara muka bagi fungsi kuiz pelajaran. Fungsi kuiz pelajaran ini 

membenarkan pengguna untuk meguji kefahamannya dalam pendidikan pergigian. 

Jenis kuiz bagi bahan pelajaran dapat diperolehi dari menu di sebelah kiri. Setelah 

menghabis jawab soalan kuiz, keputusan kuiz akan ditunjukkan kepada pengguna. 

Pengguna boleh membaca bahan pelajaran terdahulu sebelum mengakseskan kuiz 

tersebut. Rajah 6 merupakan soalan kuiz yang dipilih oleh pengguna. Rajah 7 

menunjukkan keputusan pengguna selepas menjawab kuiz tersebut. 

 

 

Rajah 5 Antara Muka Kuiz Pelajaran. 

 

 

 

Rajah 6 Antara Muka Soalan Kuiz Pelajaran. 

Rajah 7 Antara Muka Keputusan Kuiz. 

 

 

 

 

 

Fungsi tutorial praklinikal & instrumen membenarkan penggguna melihat pelbagai kes 

guna tersedia ada. Pengguna dapat melihat proses prosedur kes kajian pergigian melalui 

video tersedia ada. Selain itu, pengguna boleh melihat dan membaca tentang peralatan 

atau instrumen pergigian. Rajah 8 menunjukkan antara muka bagi fungsi tutorial 

praklinikal dan instrumen. Rajah 9 menunjukkan antara muka bagi kes pergigian, 

manakala Rajah 10 dan Rajah 11 menunjukkan antara muka bagi peralatan dan 

instrumen. 

Rajah 8 Antara Muka Tutorial Praklinikal & Instrumen. 

 

 

Rajah 9 Antara Muka Kes Pergigian. 

Rajah 10 Antara Muka Peralatan. 

 

 

Rajah 11 Antara Muka Instrumen. 

Pengujian laman web perlu dijalankan selepas pembangunan laman web untuk 

memastikan laman web dapat berfungsi dengan baik dan lancar serta dapat memenuhi 

spesifikasi yang ditetapkan. Pengujian pada laman web adalah memastikan setiap 

fungsi dapat dijalankan dan adalah tepat dengan reka bentuk laman web. 

 

6 KESIMPULAN 

 

Laman web ini dibangun untuk memberi peluang kepada pelajar pendididkan pergigian 

untuk melaksanakan pembelajaran dengan mudah dan cepat. Pembangunan laman web 

ini mempunyai ciri-ciri seperti pelajaran pergigian, kuiz dan prosedur pergigian. Pelajar 

boleh melihat video kes kajian untuk memahami proses pergigian sebelum menjalankan 

praktikal, dan boleh menjawab kuiz untuk memastikan tahap pemahaman sendiri. 

Pembangunan projek ini dapat memberi bantuan yang besar dalam pendidikan 

pergigian jika bergabung dengan pembelajaran tradisi. Pembangunan ini dapat 

membantu pelajar dalam sesi pembelajaran dan pengajaran bersama pengajar dalam 

pendidikan pergigian. Masalah yang dihadapi oleh sekolah pergigian, seperti kelecehan 

pencarian maklumat dan pengambilan masa pelajar dapat diatasikan. 

Pembangunan laman web pendidikan pergigian boleh meningkatkan kualiti 

pembelajaran pelajar pergigian disebabkan tahap pengetahuan yang lebih baik dapat 

membantu pelajar dalam pelajaran dan juga latihan praktikal. Ia juga merupakan 

platform pelajaran yang baik dan senang untuk pelajar. 

